
Semana: 13, 14 e 15 


Título: Muttetthe aka


Emakhuwa


D.0 Imagem de uma comunidade com casas, escola, posto de polícia, posto de saúde, mercado com pessoas sentadas e outras caminhando.












D. 1
Imagem de uma escola com alunos e alunas no pátio uniformizados 

Omuttettheni kinkhalaaka yookhala exikola yooreera saana.
Oxikola weyiwo ansoma anamwane ni atthu aalupale.
Anamwane ansoma okathi wa voosiisu nave akina ansoma othana.
Atthu aalupale ansoma makaaripi wala ohiyu mwaha wa miteko.
Anamwane aniwara ikuwo sa oxikola. Seyiyo sinkhalana soolikana.
Atthu aalupale an’wara ikuwo sikina sihikhanle soolikana. 
Oxikola weyiwo ninxutta olavula, wiipa, osoma ni olepa.
Exikola etthu yooreera woona weyiwo ninnixutta itthu soovirikana.



D. 2 
Imagem de um posto de saúde com dois enfermeiros (homem e mulher) e três pacientes sentados onde um deles e uma aluna uniformizada. 

Anaxikola ni anamwane akina anilooliwa oxipiritaali. 
Weyiwo ti aniphwanyaaya okumi onaaweriha osoma.
Hiyo ootheene nihaana orowa oxipiritaali woowaattamela.
Anamwane ahimutthyaweke mwaapomphe oxikola.
Yoowo ti onaasyakiha iretta soovirikana sinaahooxa anamwane.
Anan’yari ootheene yaarowiheke aana aya oxipiritaali.
Awo anooleliwa mananna a orattela itthu ni a wiirattela.
Ni tho mananna a orattela vapuwani ntoko ovela ni sikina.
 


D.3
Imagem de um posto policial com dois agentes fardados (mulher e homem)

Mapoliisiya aniwaakiha atthu ootheene ahimuthanlaka mmosaru.
Aniira siiso wiira atthu akhale voorehereya ni voomaaleleya. 
Mapoliisiya khampakana opatthani ni alavilavi a mmuttettheni.
Anamwane yuupuweleke paahi osoma vaneettaaya vootheene.
Siiso anoorowa wiiwanana saana ni mapoliisiya aniwehaweha.
Ni tho khannyokhana hata khanaanyoonyiha atthu aniira sooreera.
Ale aniira sooreera wala ahiniveeha khan’woova mapoliisiya.
Nto hiyo ootheene naattittimiheke mapoliisiya a elapo ahu. 








D. 4 
Imagem de um mercado com uma senhora vendendo material escolar e dois meninos de ambos sexo uniformizados comprando lápis.

Anaxikola annithuma ikanyero sa osomela oxikola.
Ala aathuma ilaapi opasari ohinatthi ophiya okathi wa osoma.
Nto anrowa olepa ni ilaapi seyiso mukaterununi mwaya.
Anamwane ahaana othokorerya ilaapi saya wiira sihaamore.
Ahaana tho othokorerya ikaruma sikina ntoko ittikittho.
Anaxikola ootheene akuxeke ikaruma mmurupani mwaya.
Yaahikhalane murupa, awo woonela mananna makina
ntoko ohela vakuwoni wala mukaaphiyakani. 
Anamwane yaattittimihe ale anithumiha itthu opasari.  
Siiso awo animwaakhela nttittimiho na atthu aalupale. 
 

D. 5 
Imagem de uma igreja e um casal de mota a chegar no pátio da mesma e um carro estacionado ao lado

[bookmark: _Hlk3977869]Atthu a mmawaani anilompa owaani ni okerexa mahiku yaphiya.
Okerexa weyiwo anniphwanya mureerelo muulupale.
Ahooleli annixuttiha makhalelo a murettele ni a vattuniya.
Anamwane ahaana olompa vamosa ni axitiithi aya wiira axutte.
Tivo ale aneetta okerexa ahicompeke wiira yiiwelele sootheene.
Ahaana orowa olompa waphiya okathi waya.
Nto akawanyake okathi wa olompa ni okathi wa osoma.
Olompa ni osoma itthu sooreera weettela vattuniya.




D. 6 
Imagem de uma mesquita e um senhor (mwaalimu) de mota descendo no pátio da mesma e um carro ao lado estacionado. 

Nave mmuttettheni aakhala asilaamu anceene. 
Yaawo aniswala omusikitthi okathi waphiya.
Omusikitthi anniphwanya mureerelo wa atthu.
Ahooleli anixuttiha makhalelo a okhala vattuniya.
Anamwane ahaana oswala ni axitiithi aya voohilovela.
Tivo ale aneetta omusikitthi ahaana orowa waphiya okathi aya. 
Akawanyeke okathi wa oswala omusikitthi ni wa osoma oxikola.
Oswala ni osoma sinnireera vattuniya woona sinnattittimihiha.




D.7 
Imagem de um barco na margem do mar. Dentro dele um pescador a vir da pesca erguendo a mão que leva um peixe. Três pessoas paradas a espera do pescador.

Mmuttettheni ookhala namamiserya muulupale oosuweliwa.  
Owo oniitthaniwa Ayipu Ceelaani ni onkhala okhopela wa muro.
Ookhalana ikalawa tthaaru ni anamuteko athanu ni mmosa.
Ekalawa emosa ekhaani eneetta ni mwaneene Ayipu. 
Nsana Ayipu aahiirowa opahari wiiva ihopa suulupale. 
Nootthika aahitumiha ihopa sootheene opareya weyiwo.
Owo onnaakhalihera atthu anikhala mmuttetheni ni yoorerya.
Ayipu mulopwana ooreera murima ni oottittimiheya vanceene.
 


D.8
Imagem de um caçador que trás arco e flecha por baixo duma arvore. Próximo dele um menino de bicicleta

Paapa awe Fakihi namaxaya a khalayi waaliteeya onikhalaawe.
Owo onnaaphwanyiha atthu inama oniheyaawe.
Atthu ahirina musurukhu nave anniphwanya enama seyiyo.
Yaawo amphwanya yaakakhaniha ni soolya anlimaaya mmatta.  
Fakihi khonikhuura enama ekithi, masi yoowuuma wala ihopa.
Yaahikhale enama yoowuuma, Fakihi onvekela othumeliwa ehopa.
Fakihi onnirowa okuxa musurukhu wa apaapa awe ni ecinka.
Owo avahiwa musurukhu, onnirowa othuma ihopa voowaakuveya.


 

D. 9
Imagem de uma machamba de milho com duas pessoas de sexo oposto colhendo o produto para o cesto.

Atthu a mmuttettheni anniruwerya soolya sinceene.
Soolya iyo ti: meele, mattuvi, nakhuwo, mphakura ni sikina.
[bookmark: _Hlk3989784]Wa sootheene seyiyo, otepenxe oruweriwa mitano ti nakhuwo.
Atthu aniihepha soolya saya okathi waphiya. Anamwane animphela mattuvi omatta mahiku ahinrowaaya oxikola.
Masi axipaapa ammuhatta nakhuwo mahiku ootheene.
Meele khanatthi wuuma saana voophiyerya ohattiwa.
Olima etthu enisyakiha etala mmawaani ni mulaponi mootheene. 

 


D.10 Um bairro com casas contruídas com materiais diversos (palhotas pau-a-pique e casas melhoradas) com pessoas de ambos sexo caminhando nas ruas e cumprimentando-se entre si.

Atthu a mmawaani ti ookhomasana ni ooxekuryana.
Awo yiiwananeke saana mahiku ootheene anikhalaaya.
Makhalelo a mmawaani khanlikanana akhala orina ni ohirina.
Ti vanireeraaya okhaliheryana mutthu ni mukhwaawe.
Mutthu kankhala mutthu vahi mutthu, omutthu etthu yooreera. 
Enihimya wiira khaavo onikhala omutthu awe meekhaawe.
Khula mutthu oniphavela weetta ni atthu akhalihanaka. 
[bookmark: _GoBack]Siiso ti onikhalaawe mutthu mmuttettheni khula nihiku.
 

